
1. SPECIFIKIME TË PËRGJITHSHME 

1.1 Njësitë matëse: 

Në përgjithësi njësitë matëse kur lidhen me Kontratat janë njësi metrike në mm, cm, m, m², m³, 

Km, N (Njuton), Ton (1000 kg) dhe gradë celcius. Pikat dhjetore janë të shkruara si “. “. 

 

1.2 Qëllimi i punës: 

Kontraktori duhet të bëjë kujdes në zbatimin e punimeve sipas projektit të miratuar në KKR në 

përputhje dhe me kushtet e kontratës si dhe të plotësojë çdo difekt gjatë punimeve. Kontraktuesi 

do të sigurojë që drejtuesi teknik i punimeve restauruese të jetë prezent gjatë gjithë proçesit të 

zbatimit të punimeve, gjithashtu personeli i kualifikuar për këto tipologji punimesh. Kontraktuesi 

do të sigurojë materialet, pajisjet dhe të gjitha sendet e tjera, qoftë të një natyre të përkohshme ose 

të përhershme, të nevojshme për zbatimin dhe përfundimin e punëve, dhe për korrigjimin e ndonjë 

defekti, për aq sa është e specifikuar në këtë dokumet, ose mund të nxirret në mënyrë të arsyeshme 

gjatë zbatimit të kontratës nga Drejtuesi i Projektit më tej i quajtur Mbikqyrësi i Punimeve. 

 

1.3 Grafiku i punimeve: 

Kontraktuesi duhet t’i japë Mbikqyrësit të Punimeve një program të plotë duke i treguar rendin, 

proçedurën dhe metodën sipas së cilave, ai propozon të punohet në restaurim deri në mbarim të 

punës. 

Informacioni që duhet ti sigurohet mbikqyrësit të punimeve duhet të përfshijë: 

- Vizatime grafike që tregojnë rregullimin gjeneral të ambienteve të ansamblit dhe të ndonjë 

ndërtimi apo strukture tjetër të përkohshme, të cilat ai i propozon për përdorim; 

- detaje të vendosjes konstruksionale dhe punëve të përkohshme; 

- plane të tjera që ai propozon t’i adaptojë për ndërtim e restaurim dhe përfundimin e të gjitha 

punëve, si dhe në vijim, 

- detaje të fuqisë punëtore të kualifikuar. 

Mënyra dhe rregulli që janë propozuar për të ekzekutuar këto punime permanente është temë për 

t’u  

rregulluar dhe aprovuar nga Mbikqyrësi i Punimeve të restaurimit, dhe çmimi i kontratës duhet 

të jetë i tillë që të përfshijë çdo rregullim të nevojshëm, të kërkuar nga mbikqyrësi i punimeve 

gjatë zbatimit të punimeve. 

 

1.4 Punime të gabuara: 

Çdo punë, që nuk është në përputhje me projektin e aprovuar nga KKR, dhe këto specifikime, 

duhet refuzuar dhe kontraktuesi duhet të riparojë çdo defekt me shpenzimet e veta, sipas projektit. 

Në rastet kur kontraktori i punimeve restauruese gjykon të adaptojë punime gjatë proçesit të 

restaurimit në funksion të këtij proçesi, çdo ndryshim bëhet me aprovim të Mbikqyrësit të 

Punimeve dhe këto adaptime nuk duhet të prekin thelbin e projektit. 

1.5 Tabelat njoftuese, etj: 

Asnjë tabelë njoftuese nuk duhet vendosur, përveç: Kontraktori do të ndërtojë dy tabela, që 

përmbajnë informacion të dhënë nga Mbikqyrësi i punimeve dhe vendosen në vendet e caktuara 

nga ai. Fjalët duhen shkruar në mënyrë të tillë, që të jenë të lexueshme nga një distancë prej 100 

m. Gjuha e shkruar duhet të jetë në shqip. 

1.6 Sigurimi Teknik: 

Kontraktori do të zbatojë të gjitha punimet sipas standarteve Europiane dhe Shqiptare të sigurimit 

teknik në punë. Ai duhet të sigurojë një plan për sigurimin teknik dhe staf të kualifikuar për 

inspektimin e sigurimit teknik, kryerjen e instruktimit teknik për çdo punonjës dhe për çdo zë pune 

specifik. Gjatë punimeve të prishjes punëtorët duhet të veshin rroba të duhura të sigurisë duke 

përfshirë syze në mbrojtjen e syrit, maska pluhuri, këpucë të sigurisë, doreza të punës dhe kasketa 

të forta. Mbajtjen e proçesverbaleve për çdo lloj aksidenti në punë dhe mbarëvajtjen e sigurimit 

teknik të cilin duhet tja prezantojë Mbikqyrësit çdo muaj. 

 

2. DORËZIMET TE MBIKQYRËSI I PUNIMEVE: 

2.1 Autorizimet me shkrim: 

“Rregullat me shkrim” do t’i referohen çdo dokumenti dhe letre të nënshkruar nga Mbikqyrësi i 

Punimeve të dërguara kontraktuesit që përmbajnë instruksione, udhëzime ose orientime për 

kontraktorin në mënyrë që ai të realizojë zbatimin e kësaj kontrate. Fjalët e aprovuara, të drejtuara, 

të autorizuara, të kërkuara, të lejuara, të urdhëruara, të instruktuara, të emëruara, të konsideruara 

të nevojshme, urdhëresa ose jo (duke përfshirë emra, folje, mbiemra, dhe ndajfolje), aprovimet e 

shkruara, drejtimet, autorizimet, kërkesat, lejet, rregullat instruksionet, emërimet, urdhëresat e 

Mbikqyrësit të punimeve do të përdoren deri në daljen e një plani tjetër pune. 

2.2 Dorëzimet tek Mbikqyrësi i punimeve: 

Kontraktori duhet t’i dorëzojë Mbikqyrësit: për çdo punim shtesë, një vizatim të detajuar dhe puna 

duhet të fillojë vetëm pas aprovimit nga Mbikqyrësi. Kontraktori duhet të nënshkruajë propozime, 

detaje, skica, llogaritje, informacione, materiale, çertifikata testi, kurdo që të kërkohen nga 

Mbikqyrësi. Mbikqyrësi i Punimeve do të pranojë çdo dorëzim dhe nëse janë të përshtatshme do  

t’i përgjigjet kontraktorit në përputhje me çdo klauzolë përkatëse të kushteve të kontratës. Çdo 

pranim duhet bërë me data në marrëveshje me Mbikqyrësin e Punimeve dhe duke iu referuar 

programit të aprovuar dhe kohës së nevojshme që i duhet Mbikqyrësit për të bërë këto pranime. 

2.3 Kopjimi i vizatimeve (Vizatimet siç është zbatuar) 

Kontraktori duhet të përgatisë vizatimet për të gjitha punimet “siç janë zbatuar faktikisht” në 

terren. Gjatë zbatimit të punimeve në kantier, Kontraktori do të ruajë të gjithë informacionin e 

nevojshëm për përgatitjen e “Vizatimeve siç është zbatuar”. Do të shënojë në mënyrë të qartë 

vizatimet dhe të gjitha dokumentat e tjera të cilat mbulojnë punën e vazhdueshme të përfunduar. 

Këto vizatime do të azhornohen në mënyrë të vazhdueshme dhe do t’i dorëzohen Mbikqyrësit të 

punimeve çdo muaj për aprovim, pasi punimet të kenë përfunduar, së bashku me kopjen 

përfundimtare. Materiali mujor do të dorëzohet në kopje letër. 

Vizatimet e riprodhuara do të përfshijnë pozicionin dhe shtrirjen e të gjithë konstruksioneve 

mbajtëse të lëna gjatë gërmimeve dhe vendosjen ekzakte të të gjitha shërbimeve që janë ndeshur 

gjatë ndërtimit. Kontraktori gjithashtu duhet të përgatisë seksionet e profilit gjatësor të rishikuar, 

pajisur me shënimet që tregojnë shtresat e tokës që hasen gjatë të gjitha punimeve të gërmimit. 

Si përfundim, kopjet e riprodhuara të Vizatimeve, “siç është zbatuar” do t’i dorëzohen Mbikqyrësit 

për aprovim. 

2.4 Mostrat: 

Kontraktori duhet të sigurojë mostra, të etiketuara sipas të gjitha përshtatjeve, aksesorëve dhe tema 

të tjera që mund të kërkohen me të drejtë nga Mbikqyrësi për inspektim. Mostrat duhen dorëzuar 

në zyrën e Mbikqyrësit. 

2.5 Zëvendësimet 

Zëvendësimi i materialeve të specifikuara do të bëhet vetëm me aprovimin e Mbikëqyrësit të 

Punimeve i cili duhet të jetë i argumentuar dhe në funksion të përmirësimit të cilësisë apo  

origjinalitetit të veprës. Nëse materiali i propozuar për tu zëvendësuar është i njëjtë ose më i mirë 

se materialet e specifikuara; ose nëse materialet e specifikuara nuk mund të sillen në sheshin e 

ndërtimit në kohë për të përfunduar punimet e Kontratës për shkak të kushteve jashtë kontrollit të 

Kontraktorit, që kjo të merret në konsideratë, kërkesa për zëvendësim do të shoqërohet me një 

dokument dëshmi të cilësisë. 

2.6 Vizatimet e punimeve të zbatuara dhe libreza e masave: 

Kontraktori do t’i përgatisë dhe dorëzojë Mbikqyrësit tre grupe të dokumentacioneve të punimeve 

sipas projektit. Ky material duhet të përmbajë një komplet të vizatimeve të projektit të zbatuar, 

vizatimet shtesë të bëra gjatë zbatimit të punimeve të aprovuara nga Mbikqyrësi, si dhe librezat e 

masave për çdo volum pune. 

2.7 Dokumentat dhe vizatimet: 

Kontraktori do të verifikojë të gjitha dimensionet, sasitë dhe detajet të treguara në Vizatimet, 

Grafikët, ose të dhëna të tjera dhe Punëdhënësi nuk do të mbajë përgjegjësi për ndonjë mangësi 

ose mospërputhje të gjetur në to. Mos zbulimi ose korrigjimi i gabimeve ose mospërputhjeve nuk 

do ta lehtësojë Kontraktorin nga përgjegjësia për punë të pakënaqëshme. Kontraktori do të marrë 

përsipër të gjithë përgjegjësinë në bërjen e llogaritjeve të madhësive, llojeve dhe sasive të 

materialeve dhe pajisjeve të përfshira në punën që duhet bërë sipas Kontratës. Ai nuk do të lejohet 

të ketë avantazhe nga ndonjë gabim ose mospërputhje, ndërsa një udhëzim i plotë do të jepet nga 

Punëdhënësi nëse gabime të tilla ose mospërputhje do të zbulohen. 

2.8 Fotografitë e sheshit të ndërtimit; 

Kontraktori duhet të bëjë fotografi me ngjyra sipas udhëzimeve të Mbikëqyrësit të Punimeve në 

vendet e punës për të demostruar kushtet e sheshit përpara fillimit, progresin gjatë punës së 

ndërtimit dhe mbas përfundimit të punimeve. 

3. MBROJTJA: 

3.1 Puna ekzistuese: 

Para fillimit të punëve Kontraktuesi së bashku me Mbikqyrësin duhet të inspektojnë dhe të 

identifikojnë të gjitha njësitë ekzistuese të cilat do të mbahen ose të ripërdoren. Një punë e tillë 

ekzistuese e cila është: (a) të mbeten në vend, (b), për ripërdorim, ose (c) të mbetet pronë e Klientit, 

do të mbrohet duke përdorur mbulesa të përkohshme, përforcuese dhe parandaluese. Objektet të 

cilat do mbeten dhe të cilat janë të dëmtuara gjatë kryerjes së punës do të riparohen në gjendjen e 

tyre origjinale ose të zëvendësoneh me të reja me shpenzimet e Kontraktuesit. Nuk duhet të 

mbingarkohen elementet strukturore. Duhen siguruar mbështetje të reja dhe përforcime për 

ndërtimet dobësuara ekzistuese nga punimet e prishjeve. Në asnjë moment për cfarëdolloj arsye 

nuk duhet të rrezikohet struktura. Nëse vihet re humbja e stabilitetit të strukturës (devijime të 

mëdha) atëherë Kontraktuesi do të marrë masa të menjëhershme për të siguruar punimet dhe të 

evakuojë dhe të izolojë zonën dhe të informojë Mbikqyrësin. 

3.2 Zbritja e Materialeve: 

Kur materialet ose mbeturinat zbriten nga lartësitë, kujdes duhet të merret për të parandaluar 

levizjet e materialeve, rënien në mënyrë të tillë që ajo krijon një rrezik për sigurinë e personel it 

ose të pronës publike të çdo lloji. 

3.3 Shërbimet ekzistuese: 

Telat ekzistuese elektrike dhe përcjellës që mbeten do të shkëputen me kujdes nga 

instalimet/kapëset e tyre (pa shkëputje), të ripozicionohen jashtë vendeve ku aktualisht punohet 

dhe të mbrohen nga dëmtimi. Para prishjes së punimeve kontraktuesi do të kontrollojë për 

vendndodhjen e shërbimeve të padukshme. 

3.4 Dëmtimet gjatë Dimrit: 

E gjithë ndërtesa duhet të jetë e mbrojtur nga dëmet e dimrit të tilla si ngrirja se tubave të ujit etj 

gjatë punimeve të prishjeve. Nuk duhet të punohet në temperatura më të ulëta se 5̊ C. 

3.5 Mbrojtja e punës dhe e publikut 

Sipërmarrësi do të marrë masa paraprake për mbrojtjen e punëtorëve të punësuar dhe të jetës 

publike rreth sheshit të ndërtimit. Masat e sigurimit paraprak të ligjeve të aplikushme, kodeve të 

ndërtesave dhe të ndërtimit do të respektohen. Makineritë, pajisjet dhe çdo rrezik do të kqyren ose 

eliminohen në përputhje me masat paraprake të sigurimit. 

Gjatë zbatimit të punimeve Sipërmarrësi duhet të vendosë dhe të mirëmbajë gjatë natës pengesa të 

tilla dhe drita të cilat do të parandalojnë në mënyrë efektive aksidentet. Sipërmarrësi duhet të 

sigurojë pengesa të përshtatëshme, shenja me dritë të kuqe “rrezik” ose “kujdes” dhe vrojtues në 

të gjitha vendet ku punimet mund të përbëjnë në ndonjë mënyrë rrezik për publikun. 

3.6 Mbajtja pastër e ambjentit përreth monumentit: 

Rruga hyrëse në objekt dhe ambjenti përreth tij që përdoret aktualisht si varrezë, do të mbahen 

pastër cdo ditë. Kontraktuesi do të marrë masat e nevojshme për të parandaluar dëmtimin e 

objekteve përreth dhe ambjentit duke siguruar hyrje / daljen e materialeve nga kantieri. 

Mbrojtja e pemëve: 

Të gjitha pemët të cilat nuk janë të aprovuara për prerjen duhet të mbrohen nga dëmtimi gjatë tërë 

periudhës së kontratës. Pemët me diametër më të madh se 10 cm dhe të larta deri 1m mbi tokë 

(shkurret, barërat etj) do të priten, pa lejen paraprake të autoriteteve dhe të mbikëqyrësit. 

Mbrojtja e ambientit: 

Sipërmarrësi duhet të ndërmarrë të gjithë veprimet e mundëshme për të siguruar që ambjenti lokal 

i ansamblit të ruhet dhe që vijat e ujit, toka dhe ajri (duke përfshirë edhe zhurmat) të jenë të pastra 

nga ndotja për shkak të punimeve të kryera. 

4. SHËRBIMET E JASHTME: 

4.1 Shërbimet elektrike dhe komunale 

Duhet të mbrohen të gjitha shërbimet elektrike dhe komunale. Kontraktuesi do të zbulojë të gjitha 

shërbimet nëntokësore në kantier para fillimit të punimeve të gërmimit. Lejet e gërmimit do të 

merren nga furnizuesit e shërbimeve dhe një kopje do të dorëzohet tek Mbikqyrësi. Kur heqja e 

shërbimeve ekzistuese dhe kalldrëmit është specifikuar apo të nënkuptuara, do të sigurohen 

barrikada të miratuara, mbulimin e përkohshëm ne zonat e ekspozuara dhe lidhje të përkohëshme 

për sistemet elektrike dhe të shërbimeve komunale. Distanca e nevojshme e punës të sigurt nga 

lart për linjat e tensionit të lartë do të caktohet dhe të miratohet me kompaninë e shpërndarjes 

elektrike. Një kopje e kësaj leje do të lëshohet nga Mbikqyrësi. Kontraktuesi do të ketë kohë të 

mjaftueshme para fillimit të punimeve, të informojë autoritetet përkatëse në mënyrë që mund të 

ndërmerren hapat e nevojshëm për të bërë të mundur spostimin e kabllove. 

4.2 Skeleria 

Të gjitha skelat duhet të projektohen dhe të montohen në përputhje me standardet e kërkuara. 

Vetëm punetorët me përvojë dhe kompetent do të montojnë skelerinë në lartësi. Kontraktuesi do 

të sigurojë që çdo modifikim të nevojshëm të skelave gjatë rrjedhës së punëve, do të pranohen nga 

montuesit e skelave në mënyrë që skela do të mbetet i përshtatshëm për qëllimin për të cilin janë 

të dedikuara. Nënshkrimi i miratimit të skelës do të bëhen i dukshëm në çdo pikë të hyrjes në nivel 

të tokës tek skela. Punimet në skelë të paautorizuara është rreptësisht e ndaluar.Duhet patur kujdes 

që ngarkesa e cdo grumbulli mbeturinash në skelë nuk e duhet ta kalojë ngarkesën e lejuar sipas 

projektimit. Ngarkesat maksimale të lejueshme të skelave do të jenë qartë të dukshme në të gjitha 

pikat e hyrjes në nivelin e tokës. Duhet të merren të gjitha masat e nevojshme për të parandaluar 

hedhjen aksidentalisht të mbeturinave nga platforma.Skela metalike e tipit mbështetës, në 

përputhje me standardet dhe rregullat lokale, duke përfshirë furnizimin e mbështetëses, 

mirëmbajtjen, montim, ankorimit, çmontimin etj 15cm nga dyshemeja do të vendosen në të gjitha  

nivelet. Copë mbrojtëse ndaj motit ose të paktën rrjetë mbrojtëse duhet të vendoset në pjesën e 

jashtme të skelës. 

 

5. TRANSPORTI DHE MAGAZINIMI I MATERIALEVE 

Transporti i çdo materiali nga Kontraktori, do të bëhet me makina të përshtatëshme, të cilat kur 

ngarkohen nuk shkaktojnë derdhje dhe e gjithë ngarkesa të jetë e siguruar. Ndonjë makinë që nuk 

plotëson këtë kërkesë ose ndonjë nga rregullat ose ligjet e qarkullimit do të hiqet nga kantieri. Të 

gjitha materialet që sillen nga Kontraktori, duhet të stivohen ose të magazinohen në mënyrë të 

përshtatëshme për t’i mbrojtur nga rrëshqitjet, dëm timet, thyerjet, vjedhjet dhe në dispozicion, për 

tu kontrolluar nga Mbikqyrësi i Punimeve në çdo kohë. 

6. PASTRIMI PËRFUNDIMTAR I ZONËS 

Në përfundim të punës, sa herë që është e aplikueshme Kontraktori duhet të pastrojë dhe të heqë 

nga sheshi të gjitha impiantet ndërtimore, materialet që kanë tepruar, mbeturinat, skeleritë dhe 

ndërtimet e përkohëshme të çdo lloji dhe të lërë sheshin e lirë dhe veprat të pastra dhe në kondita 

të pranueshme. 

7. PUNIME PRISHJEJE-ÇMONTIMI DHE PASTRIMI 

7.1 Të përgjithshme 

Punimet e prishjes dhe cmontimit në restaurim janë një proçes i rëndësishëm, në të duhet të marrin 

pjesë punëtorë të specializuar të cilët duhet të mbikëqyren në çdo rast nga drejtuesi teknik i 

punimeve. Nëpërmjet prishjes evidentohen gjurmë të reja të cilat sjellin dëshmi të reja lidhur me 

monumentin të cilat duhet të dokumentohen. Materialet e nxjerra nga çmontimi pas seleksionimit 

nëse nuk janë të dëmtuar ripërdoren. 

REFERENCAT: Publikimet e listuara më poshtë formojnë një pjesë të këtij specifikimi të 

referencave të zgjeruara. Botimet që janë të referuara në tekst janë të përcaktuara vetëm për gjërat 

bazë. m3 

7.2 Ligjet dhe Normat e aplikuara shqiptare: 

- Çdo ndërhyrje e propozuar duhet të jetë në përputhje me parimet e “Kartës Shqiptare të 

Restaurimit” , VKM. Nr.426, 13 Korrik 2007. 

- Ligji Nr.9048, datë 04/07/2003 “Për Trashëgiminë Kulturore”, (I ndryshuar) 

DORËZIMET : Dorëzimet në vijim: 

7.2.1 Deklarimet: Dorëzimi i procedurave të propozuara të prishjeve dhe heqjes së materialeve tek 

Mbikqyrësi për miratim, para se puna të fillojë. Procedura do të sigurojë heqjen e kujdesshme dhe 

sistemimin e materialeve në koordinim me veprat e tjera në proces, dhe një orar për mospengimin 

e shërbimeve komunale, të gjitha lejeve të nevojshme nga kompanitë e furnizimit e të shërbimeve. 

Një përshkrim të detajuar të metodave dhe pajisjeve që do të përdoren për çdo pune dhe të 

vazhdimit së puneve që kryhen. 

7.2.3 Kushtet e mbikqyrjes: Në rastet kur prona fqinje mund të dëmtohet nga punimet atëherë 

Kontraktuesi duhet të kryejë me shpenzimet e tij një studim të detajuar të gjendjes së pronës fqinje 

përfshirë këtu edhe dokumentacionin fotografik një kopje e të cilit duhet të paraqitet dhe të 

miratuar nga Mbikqyrësi para fillimit të punimeve. 

7.2.4 KËRKESAT: Puna përfshin çmontimin dhe largimin e të gjitha materialeve të diktuara ose 

të specifikuara. Punimet e prishjeve nuk do të fillojnë deri sa autorizimi te merret nga Mbikqyrësi. 

Të gjitha materialet që rezultojnë nga prishja, përveç nëse tregohet apo të specifikohet ndryshe, do 

të largohen nga kufijtë e sheshit të ndërtimit. Mbeturinat do të hiqen nga kantieri çdo ditë, përveç 

nëse udhëzohet ndryshe nga Mbikqyrësi; akumulimi i materialit të tillë është i ndaluar. Materialet 

të cilat nuk mund të hiqen brenda ditës do të ruhen në mënyrë të përshtatshme në zonat e 

përcaktuara. Nëse Kontraktuesi identifikon kalbësira në dru gjatë punimeve të cmontimit ai do të  

marrë masat e duhura per sigurinë e shëndetit. Njoftohet menjeherë Mbikqyrësi dhe i propozohen 

masa të përshtatshme për miratim. Kontraktuesi duhet të paraqesë prova për asgjësimin e duhur të 

materialeve me kërkesë të Mbiqyrësit. 

7.3 Pastrimi i kantierit 

7.3.1 Pastrimi i kantierit: 

Në fillim të kontratës, për sa kohë që ajo nuk ka ndryshuar, kontraktori duhet të heqë nga territori 

i punimeve të gjitha materialet organike vegjetare dhe ndërtuese, dhe të djegë të gjitha pirgjet e 

mbeturinave të tjera. 

7.3.2 Mbrojtja e objekteve, rrethimeve dhe strukturave: 

Gjatë kryerjes të punimeve prishëse, kontraktuesi duhet të marrë masa që të mbrojë objektet dhe 

strukturat që gjenden në afërsi të objektit, ku po kryhen këto punime prishëse. 

Për këtë, duhen evituar mbingarkesat nga të gjitha anët e strukturave nga grumbuj dhe materiale. 

Kur grumbujt dhe materialet duhen zbritur poshtë, duhet pasur kujdes që të parandalohet 

shpërndarja ose rënia e materialeve, ose të projektohet në mënyrë të tillë, që mos të përbëjë rrezik 

për njerëzit, strukturat rrethuese të çdo lloji. 

Duhet bërë kujdes nga kontakti me kabllot elektrik. 

7.3.3 Mbrojtja e vendit të pastruar: 

Kontraktori duhet të ngrejë rrjetë të përshtatshme, barriera mbrojtëse, në mënyrë që, të parandalojë 

aksidentime të personave ose dëmtime të godinave rrethuese nga materialët që bien, si dhe të mbajë 

nën kontroll territorin, ku do të kryhen punimet. 

7.4 PUNIME PRISHJEJE 

7.4.1 Skeleritë: 

Çdo skeleri e kërkuar duhet skicuar në përshtatje me KTZ dhe STASH. Një skelator kompetent 

dhe me eksperiencë, duhet të marrë përsipër ngritjen e skelerive që duhet të çdo tipi. Kontraktori 

duhet të sigurojë, që të gjitha rregullimet e nevojshme, që i janë kërkuar skelatorit të sigurojnë 

stabilitetin gjatë kryerjes së punës. Kujdes duhet treguar që ngarkesa e copërave të mbledhura mbi 

një skeleri, të mos kalojë ngarkesën për të cilën ato janë projektuar. Duhen marrë të gjitha masat e 

nevojshme që të parandalohet rënia e materialeve nga platforma e skelës. Skeleritë duhen të jenë 

gjatë kohës së përdorimit të përshtatshme për qëllimin për të cilin do përdoren dhe duhet të jenë 

konform të gjitha kushteve teknike. 

Në rastet e kryerjes së punimeve në anë të rrugës ku ka kalim si të kalimtarëve, ashtu edhe të 

makinave, duhet të merren masa që të bëhet një rrethim i objektit, si dhe veshja e të gjithë skelerisë 

me rrjete mbrojtëse për të eleminuar rënien e materialeve dhe duke përfshirë shenjat sinjalizuese 

sipas kushteve të sigurimit teknik. 

Skeleri çeliku të tipit këmbalec, konform KTZ dhe STASH, duke përfshirë ndihmën për transport, 

mirëmbajtje, montim, ankorim, çmontime etj. Në një lartësi mbi 12 m, elementët horizontalë duhet 

të kenë parmakë vertikalë, më lartësi min.15 cm si dhe mbrojtjen me rrjetë. 

Skeleri çeliku në kornizë dhe e lidhur , konform KTZ dhe STASH, duke përfshirë ndihmën për 

transport, mirëmbajtje, montim, ankorim, çmontime etj. Në një lartësi mbi 12 m, elementët 

horizontalë duhet të kenë parmakë vertikalë, me lartësi min.15 cm si dhe mbrojtjen me rrjetë. 

7.4.2 Mbikqyrja 

Kontraktori duhet të ngarkojë një person kompetent dhe me eksperiencë, të trajnuar në llojin e 

punës për ngritjen e skelerive dhe të mbikëqyrë punën për ngritjen e skelave në kantier. 

7.4.3 Metoda e prishjes 

Puna për prishje do të fillojë vetëm pasi të jenë stakuar energjia elektrike dhe rrjete të tjera të 

instalimeve ekzistuese të objekteve. 

Metodat e prishjes së pjesshme, duhet të jenë të tilla që pjesa e strukturës që ka mbetur të sigurojë 

qëndrueshmërinë statike të objektit. 

Kur prishja e elementeve të ndërtesës nuk mund të bëhet pa probleme e ndarë nga pjesa e strukturës 

do të përdoret një metodë pune e përshtatshme. Elementët e drurit mund të hidhen nga lart, vetëm 

kur ato nuk paraqesin rrezik për pjesën tjetër të stukturës. Kur prishen elementët, duhen marrë 

masa për të mos rrezikuar elementët e tjerë konstruktive mbajtës, si dhe mos dëmtohen elementët 

e tjerë. Në përgjithësi, puna e cmontimit duhet të fillojë duke hequr sa më shumë ngarkesa të 

panevojshme, pa ndërhyrë në elementët bazë struktural. Punë të kujdesshme do të bëhen për të 

hequr ngarkesat kryesore nën kushtet më të vështira. Seksionet të tjera që do të prishen do të 

ndahen dhe do të ulen në tokë nën kontroll. 

 

8 NDËRHYRJE KONSERVUESE DHE RESTAURUESE 

8.1 Të përgjithshme 

Çdo ndërhyrje e propozuar duhet të jetë në përputhje me Projektin e miratuar në KKR si dhe 

parimet e “Kartës Shqiptare të Restaurimit” 

8.2 Shpjegim i terminologjisë 

“Konservim” janë të gjitha masat e ndërmarra që nuk kërkojnë ndërhyrje direkte në vepër siç janë 

krijimi i kushteve mjedisore (lagështi relative, temperaturë, pastërti nga ndotja atmosferike, 

mbrojtja nga pluhurat, dëmtimi biologjik dhe fizik në fonde, ekspozimi dhe transporti), si edhe 

ndërhyrjet kimike direkt në objekt apo vepër, me qëllim parandalimin e çdo lloj dëmtimi. 

“Ndërhyrje” është tërësia e masave të ndërmarra dhe operacioneve të kryera në vepër, me qëllim 

ndalimin e degradimit të mëtejshëm dhe nxjerrjen në pah të vlerave të saj. 

“Restaurimi” është vlerësimi i thelbit origjinal të monumentit nëpërmjet ndërhyrjeve për ndalimin 

e degradimeve të mëtejshme dhe nxjerrjen në pah të vlerave të tyre. 

Këshillat mbi Parimet dhe Metodat të cilat ofrojnë udhëzimet e propozuara të ndërhyrjeve 

restauruese duhet të lexohen së bashku me këtë dokument. 

8.3 Ndërhyrjet në “monumentet e kulturës” 

Në disa raste nevojat për konservim duhet ti paraprijnë atyre të vendosjes në siguri, në vazhdim 

nuk është e nevojshme të rregullohen nivelet e sigurisë të një ndërtese historike me ato ndërtesave 

të reja por është e mjaftueshme që nivelet e sigurisë të përmirësohen krahasuar me ato para 

ndërhyrjes. 

Teknikat e ndërhyrjeve që do përdoren në monumentet e kulturës duhet të respektojnë 

karakteristikat historike, artistike, arkitektonike dhe shpërndarjen e tyre. Kjo do të thotë që 

përmirësimi duhet të realizohet pa prodhuar modifikime substanciale në sjelljen e strukturës dhe 

ndërtesës duke përdorur për sa është e mundur teknika ndërhyrje dhe metodologji operative 

tradicionale, konservim të materies, kushteve fizike dhe morfologjike. Teknika dhe materiale me 

karakter reversibël edhe pjesor që përdoren në mënyrë diskrete, jo evazive dhe në koherencë me 

llogjikën konstruktive të strukturës ekzistuese. 

Punimet qe do te kryen: 

1.Pastrim territori nga vegjetacioni 

Ky zë përfshin pastrimin e vegjetacionit sipërfaqësor dhe të atij të zhvilluar mbi muraturat dhe në 

territorin përreth objektit. Duke qenë se në objekt është kryer më parë një ndërhyrje pastrimi, nuk 

konstatohet prania e vegjetacionit të lartë apo e rrënjëve të vjetra që kërkojnë shkulje të thellë. 

Punimet do të kufizohen në largimin e bimësisë së ulët dhe të çdo elementi biologjik që mund të 

ndikojë negativisht në ruajtjen e strukturave ekzistuese. 

2.Pastrim i muraturës nga vegjetacioni 

Do të kryhet pastrimi i kujdesshëm i sipërfaqeve të muraturës nga vegjetacioni spontan i zhvilluar 

ndërmjet gurëve dhe në bazën e strukturës. Ndërhyrja do të realizohet kryesisht në mënyrë 

mekanike dhe manuale, me përdorimin e mjeteve të përshtatshme, duke shmangur dëmtimin e 

gurëve dhe të materialit lidhës ekzistues. Do të hiqen barërat, bimët e ulëta, rrënjët e zhvilluara në 

fuga dhe mbetjet organike të grumbulluara në sipërfaqe. Heqja e vegjetacionit do të bëhet 

gradualisht, veçanërisht në rastet kur sistemi rrënjor ka depërtuar në thellësi të fugave, me qëllim 

shmangien e shkëputjes së gurëve. Materiali i larguar do të grumbullohet dhe do të transportohet 

jashtë zonës së monumentit. 

3. Fugatim murature (pastrim mekanik + larje me ujë + fugatim) 

Në të gjitha zonat ku fugat e muraturës paraqiten të degraduara, të zbrazura ose me humbje të 

materialit lidhës, do të kryhet procesi i pastrimit mekanik, larjes me ujë dhe fugatimit. Fillimisht 

do të hiqet mekanikisht llaçi i degraduar, dheu, rrënjët dhe materialet e tjera të depozituara në fuga, 

duke ruajtur gurët ekzistues. Pastrimi do të pasohet nga larja e kontrolluar me ujë, pa përdorimin 

e presionit të lartë, për largimin e pluhurit dhe grimcave të mbetura. Pas tharjes dhe përgatitjes së 

sipërfaqes do të realizohet fugatimi me llaç me bazë gëlqerore, të përshtatshëm me karakteristikat 

e muraturës ekzistuese. Llaçi do të ngjeshet mirë në fuga dhe do të profilohet në mënyrë të tillë që 

të sigurohet një lidhje e mirë ndërmjet gurëve dhe mbrojtja e muraturës nga depërtimi i ujit. 

4. Pastrim i kreut të murit nga bimësia e ulët dhe mbetjet e tjera 

Do të kryhet pastrimi i plotë i kreut të murit nga bimësia e ulët, barërat, rrënjët, dheu dhe mbetjet 

e tjera të grumbulluara në pjesën e sipërme të strukturës. Ndërhyrja do të realizohet manualisht 

dhe në mënyrë të kontrolluar, duke shmangur zhvendosjen e gurëve të ruajtur. Pas largimit të 

shtresave bimore dhe depozitimeve do të bëhet evidentimi i gurëve të paqëndrueshëm, i 

boshllëqeve dhe i pjesëve të degraduara të kreut. Pastrimi i kësaj zone ka për qëllim uljen e 

infiltrimit të ujërave atmosferikë në trupin e murit dhe krijimin e kushteve të përshtatshme për 

konsolidimin dhe restaurimin e mëtejshëm të saj. 

5. Konsolidim i kreut të murit me 1–2 rreshta gurësh, me llaç gëlqeror 1:3 

Pas pastrimit të kreut të murit do të kryhet konsolidimi i pjesës së sipërme me rivendosjen dhe 

integrimin e 1–2 rreshtave gurësh, në varësi të gjendjes së ruajtur në terren. Për realizimin e 

ndërhyrjes do të përdoren, sa të jetë e mundur, gurët origjinalë të ruajtur në afërsi të monumentit; 

në rast mungese, do të përdoren gurë të përshtatshëm për nga lloji, forma dhe përmasat me 

muraturën ekzistuese. Gurët do të vendosen duke respektuar teknikën tradicionale të muraturës 

dhe do të lidhen me llaç gëlqeror në raport 1:3. Ndërhyrja do të synojë rikthimin e kohezionit dhe 

stabilitetit të kreut, mbrojtjen e bërthamës së murit dhe krijimin e një përfundimi të qëndrueshëm 

për pjesën ku kalon sistemi hidraulik. 

6. Restaurim i qemerit me gurë të zakonshëm deri në 3m, llaç M-15 

Në pjesët e dëmtuara ose të munguara të qemerit do të kryhet restaurim lokal me gurë të 

zakonshëm, duke respektuar gjeometrinë dhe formën ekzistuese të harkut. Gurët do të përzgjidhen 

sipas karakteristikave të muraturës së ruajtur dhe do të vendosen në përputhje me drejtimin 

konstruktiv të qemerit. Ndërhyrja do të realizohet në segmente me lartësi pune deri në 3 m, me 

përdorimin e llaçit M-15, sipas specifikimit të projektit. Përpara plotësimit të mungesave do të  

pastrohen fugat dhe do të stabilizohen pjesët e paqëndrueshme. Restaurimi do të kryhet me kujdes 

në mënyrë që të ruhet forma origjinale e harkut dhe të rikthehet vazhdimësia konstruktive e tij. 

7. Riparim muri guri antik me teknikën qep-shqep 

Në segmentet ku muratura paraqet çrregullim, çarje, humbje të materialit ose shkëputje të pjesëve 

të saj do të realizohet riparim me teknikën tradicionale “qep-shqep”. Ndërhyrja do të konsistojë në 

çmontimin e kontrolluar të pjesëve të paqëndrueshme, pastrimin e zonës së dëmtuar dhe 

rikompozimin e saj me gurë, duke përdorur maksimalisht gurët origjinalë antikë të ruajtur në vend. 

Gurët do të vendosen në mënyrë të ndërthurur me muraturën ekzistuese, me qëllim sigurimin e 

lidhjes ndërmjet pjesës së vjetër dhe asaj të plotësuar. Lidhja do të realizohet me llaç gëlqeror të 

përshtatshëm, ndërsa ndërhyrja do të kufizohet vetëm në zonat ku është e nevojshme për stabilitetin 

e murit dhe rikthimin e vazhdimësisë së tij. 

8. Hedhje, rrafshim, mbushje dheu 

Në zonat e terrenit të dëmtuara nga rrënimet e muraturës, gërmimet lokale ose ndërhyrjet e 

mëparshme, do të kryhen punime për sistemimin e terrenit nëpërmjet hedhjes, shpërndarjes dhe 

rrafshimit të dheut. Mbushja do të realizohet me material dheu të përshtatshëm, pa përmbajtje të 

materialeve organike, mbetjesh ndërtimore ose elementesh që mund të dëmtojnë strukturën. Dheu 

do të vendoset në shtresa të kontrolluara dhe do të rrafshohet në përputhje me konfigurimin natyror 

të terrenit, duke siguruar stabilitetin e sipërfaqes dhe largimin e ujërave sipërfaqësore nga 

muratura. Ndërhyrja do të kryhet me kujdes në afërsi të strukturave arkeologjike, duke shmangur 

mbulimin e elementeve historike që duhet të mbeten të ekspozuara. 

9. Restaurim i kreut me pllaka guri mbi muraturë 

Në pjesën e sipërme të muraturës, aty ku është evidentuar sistemi i kalimit të tubacionit, do të 

kryhet restaurimi i mbulesës së kreut me pllaka guri, duke rikthyer funksionin mbrojtës të saj. 

Pllakat do të vendosen mbi shtresën e përgatitur të muraturës dhe do të përshtaten me konfigurimin  

ekzistues të kanalit dhe të sistemit hidraulik. Do të përdoren pllaka guri me karakteristika të 

përshtatshme për monumentin, të cilat do të vendosen në mënyrë të qëndrueshme dhe me fuga të 

rregullta. Ndërhyrja do të shërbejë për mbrojtjen e pjesës së sipërme të murit dhe të tubacionit nga 

reshjet dhe depërtimi i ujit, duke rikthyer njëkohësisht karakteristikën tradicionale të përfundimit 

të kreut të akueduktit. Dokumentacioni historik përshkruan pikërisht përdorimin e pllakave të gurit 

mbi shtresat mbrojtëse të sistemit hidraulik. 

10. Riparim i sistemit hidraulik 

Do të kryhet riparimi dhe restaurimi i sistemit hidraulik, veçanërisht në pjesën ku tubacioni është 

pjesërisht i thyer dhe i ekspozuar mbi muraturë. Fillimisht do të kryhet pastrimi dhe dokumentimi 

i pjesëve të ruajtura të tubacionit, duke evidentuar pozicionin dhe tipologjinë e elementeve 

origjinale. Pjesët e dëmtuara do të stabilizohen dhe, aty ku është e nevojshme. Sipas 

dokumentacionit historik, tubacionet ndodheshin brenda një kanali në pjesën e sipërme të murit 

dhe bashkimet e tyre realizoheshin me llaç të fortë gëlqeror, ndërsa sistemi mbrohej tjegulla dhe 

pllaka guri. Ndërhyrja do të synojë ruajtjen sa më të madhe të elementeve origjinale dhe rikthimin 

e lexueshmërisë së sistemit hidraulik, pa zëvendësuar në mënyrë të panevojshme pjesët historike 

të ruajtura. 

Shënim : Ky dokument është gjeneruar dhe vulosur me anë

të një proçedure automatike nga një sistem elektronik (Instituti Kombëtar i Trashëgimisë

Kulturore)

